ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
«Պետական ոչ առևտրային կազմակերպությունների մասին» օրենքով սահմանված է, որ պետական կազմակերպության շահույթի օգտագործման կարգը սահմանում է հիմնադիրը։
Ներկայում, ՀՀ կրթության գիտության, մշակույթի և սպորտի նախարարության ենթակայության բարձրագույն մասնագիտական կրթություն, հետբուհական մասնագիտական և լրացուցիչ կրթություն, արհեստագործական և միջին մասնագիտական կրթություն իրականացնող պետական ոչ առևտրային կազմակերպությունների, ինչպես նաև գիտահետազոտական, մշակութային արժեքների պահպանություն, գրադարանային, մշակութային և ստեղծագործական գործունեություն իրականացնող պետական ոչ առևտրային կազմակերպությունների համար հիմնադրի՝ ՀՀ կառավարության կողմից շահույթի օգտագործման կարգ չի սահմանվել:
«Պետական ոչ առևտրային կազմակերպությունների մասին» օրենքի պահանջի կատարման նպատակով անհրաժեշտ է ՀՀ կառավարության համապատասխան որոշմամբ վերը նշված պետական ոչ առևտրային կազմակերպությունների համար սահմանել շահույթի օգտագործման կարգ:
2. Առաջարկվող կարգավորման բնույթը և ակնկալվող արդյունքը
[bookmark: _GoBack]Նախագծի ընդունմամբ նախատեսվում է կարգավորել ՀՀ կրթության գիտության, մշակույթի և սպորտի նախարարության ենթակայության պետական ոչ առևտրային կազմակերպությունների (բացառությամբ՝ հանրակրթական ուսումնական հաստատությունների) ձեռնարկատիրական գործունեության արդյունքում առաջացած շահույթի օգտագործման ուղղությունները և համամասնությունները:
Նախագծի ընդունմամբ նաև իրավական հիմք է ստեղծվում ՀՀ կրթության գիտության, մշակույթի և սպորտի նախարարության ենթակայության պետական ոչ առևտրային կազմակերպությունների կողմից (բացառությամբ՝ հանրակրթական ուսումնական հաստատությունների) ձեռնարկատիրական գործունեության արդյունքում ստացված շահույթի հաշվի ձևավորել կանոնադրական նպատակներից բխող՝ նախագծով սահմանված ուղղություններով պահուստներ:
3. Տվյալ բնագավառում իրականացվող քաղաքականությունը 
Նախագծի ընդունման արդյունքում իրականացվող քաղաքականության փոփոխություն չի նախատեսվում: 
4. Կարգավորման նպատակը և բնույթը
Նախագծի ընդունման արդյունքում կկանոնակարգվի ՀՀ կրթության գիտության, մշակույթի և սպորտի նախարարության ենթակայության պետական ոչ առևտրային կազմակերպությունների (բացառությամբ՝ հանրակրթական ուսումնական հաստատությունների) կողմից ձեռնարկատիրական գործունեության արդյունքում ստացված շահույթի օգտագործման ուղղություններն ու նպատակայնությունը:  
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից: 
6. Ակնկալվող արդյունքը
Նախագծի ընդունման արդյունքում հնարավոր կլինի միասնական մոտեցում ցուցաբերել ՀՀ կրթության գիտության, մշակույթի և սպորտի նախարարության ենթակայության պետական ոչ առևտրային կազմակերպությունների (բացառությամբ՝ հանրակրթական ուսումնական հաստատությունների) կողմից ձեռնարկատիրական գործունեության արդյունքում ստացված շահույթի օգտագործման ուղղությունների ու նպատակայնություն մասերով:
 7. Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
8. Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ պետական մարմնի բյուջեում ծախսերի և եկամուտների ավելացում կամ նվազեցում չի նախատեսվում:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը չի բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից:

